
KULL FAMILJA HI SEMINARJU CKEJKEN

Jekk xi darba jkollu jaghlaq dan is-Seminarju Magguri fid-Djocesi taghna, inkunu garrabna
telfa kbira. Qed nghid dan mhux ghax hemm xi hsieb li s-Seminarju jispi¢¢a, imma biex
nesprimi l-ghozza li ghandi ghal din id-dar ta’ formazzjoni tas-seminaristi. Bi gratitudni kbira
nirrikonoxxu li matul dawn il-mija u hamsin sena li dan is-Seminarju ilu wieqaf, kienu
kotrana l-barkiet li permezz tieghu Alla gassam mhux biss fuq il-Knisja f’Ghawdex, imma
fuq hafna u hafna djocesijiet ohra.

Imma xi jkun jiswa jekk is-Seminarju tal-kbar jibga’ wieqaf, imbaghad jigu niegsa ghadd ta’
“seminarji zghar” li hemm fil-familji taghna! Fil-fatt, il-familja hija 1-ewwel “seminarju” fejn
tinzera’, tinbet u tibda timmatura l-vokazzjoni sacerdotali. Jien inhossni grat hafna lejn il-
genituri tas-sacerdoti taghna, ghax jien zgur li kienu strumentali biex uliedhom illum huma
presbiteri. Il-futur tas-Seminarju tal-kbar jiddependi mis-sahha tal-familji taghna fil-gejjieni.
Fil-“Knisja tad-dar” il-genituri huma l-ewwel evangelizzaturi u katekisti ghal uliedhom. Il-
hajja spiritwali fil-familja tghin mhux ftit biex it-tifel jilga’ s-sejha 1li jaghmillu Alla.
Certament li wahda mir-ragunijiet ghaliex naqas in-numru tas-seminaristi taghna hija 1-fattur
demografiku. Aktar ma jkun baxx in-numru tal-ulied, anqas ser ikun hemm guvintur li
jikkunsidraw is-sejha ghas-sacerdozju. Ghalhekk, hidma ghall-vokazzjonijiet tippresupponi
hidma b’risq familja b’sahhitha.

[Ilum aktar minn qatt gabel, irridu nibqghu nipproponu 1-Vangelu tal-familja li sserrah fuq iz-
zwieg. Misjuga mill-imhabba totali, esklussiva u dejjiema, ir-ragel u mara jissigillaw 1-ghotja
taghhom lil xulxin bi¢-celebrazzjoni taz-zwieg. Kif jghid il-Papa Frangisku fl-Ezortazzjoni
Amoris letitia, “il-familja u z-zwieg gew mifdija minn Kristu, gew irrestawrati fuq xbieha
tat-Trinita, misteru li minnu tohrog l-imhabba vera. Il-patt taz-zwieg, inawgurat fil-holgien u
rrivelat fl-istorja tas-salvazzjoni, jirc¢ievi t-tifsira shiha tieghu fi Kristu u 1-Knisja. Minghand
Kristu, permezz tal-Knisja, iz-zwieg u l-familja jircievu 1-grazzja mehtiega biex jaghtu xhieda
tal-imhabba ta’ Alla u jghixu hajjithom maghqudin flimkien” (AL 65). Dak kollu li jista’
jxellef din l-esperjenza ta’ mhabba, bhalma huwa d-divorzju u l-adulterju, ma jagbilx mal-
pjan ta’ Alla. Il-kundanna ta’ Gesu dwar id-divorzju u l-adulterju (ara Mt 5:32) ghadha u
tibga’ valida. Fid-dokument li semmejt, il-Papa Frangisku jtenni li “id-divorzju huwa haga
hazina u johloq hafna thassib il-fatt li ged jikber in-numru tad-divorzji. Ghalhekk l-ikbar
hidma pastorali taghna b’risq il-familji hija li nsahhu l-imhabba u nghinuhom ifejqu 1-feriti,
b’tali mod li ma nhallux din id-dramma tal-epoka taghna tkompli tinfirex” (AL 246).

B’danakollu I-esperjenza tixhdilna li ma humiex wahdiet dawk il-persuni li ghal xi raguni jew
ohra jeghjew jerfghu 1-piz helu tal-hajja mizzewga. Uhud minn dawn jidhlu f’relazzjoni ohra
u jkollhom familja — jew jiehdu maghhom ulied frott tal-ewwel zZwieg, jew inisslu ulied
godda. [llum id-dilemma pastorali ta’ hafna hija kif ser nittrattaw dawn ir-realtajiet familjari
godda. Zgur li ma ghandniex nevitawhom jew niskartawhom. Jekk mhux ghal haga ohra,
irridu nzommu quddiem ghajnejna li minkejja li ma humiex perfetti, dawn il-familji xorta
jafu jkunu “seminarji zghar”. Niftakar li darba, waqt li konna fis-Sinodu tal-Isqfijiet dwar il-
familja, il-Kardinal Schonborn galilna li hu gej minn familja “imperfetta” ghax il-genituri
tieghu huma divorzjati! Dan mhux l-uniku kaz. Ghalhekk, l-attitudni pastorali taghna trid



tkun wahda li tilga’ u takkumpanja lil dawn il-koppji biex jirnexxilhom jintegraw ruhhom fil-
komunita Nisranija.

Wiehed mill-argumenti i jista’ jghinna fil-pastorali taghna ma’ din il-kategorija ta’ familji
huwa I-fatt li ahna nigu akar konxji li fil-hajja mhux kulhadd jimxi b’pass wiehed u mhux
ilkoll nifhmu u nirc¢ievu l-istess mod u grad. Qed nirreferi ghal dak li jissejjah il-principju tal-
gradwalita. Il-hajja hija process u tizvolgi bicca bicca, pass wara l-iehor. Mhux kulhadd
jassimila t-taghrif 1i jasallu bl-istess mod. Hemm min jintegra dak li jisma’ mill-ewwel, u
hemm min jimxi hafna bil-mod u jbati biex jifhem u jaghmel tieghu certa verita. Qisu
ghandna sett tazzi ta’ gies differenti... pinta, terz, nofs pinta u tal-grokk. Dawn kollha tazzi.
Meta nimlewhom, kollha jimtlew sax-xfar; imma mhux kollha jir¢ievu l-istess kwantita.
Nippreciza li hawnhekk ma ahniex ged nitkellmu fuq il-“gradwalita tal-ligi” imma fuq “dik
il-gradwalita fit-thaddim prudenzjali tal-atti liberi ta’ dawk il-persuni li ma humiex
f’kundizzjoni li jifhmu, japprezzaw u jqieghdu fil-prattika b’mod shih dak li titlob minnhom
il-ligi. Ghax anki 1-ligi hija rigal minn Alla li juri t-trig, don ghal kulhadd minghajr
eccezzjoni li wiehed jista’ jghix bl-ghajnuna tal-grazzja, anki jekk kull persuna timxi ’l
quddiem gradwalment billi bil-mod il-mod tintegra d-doni ta’ Alla u ta’ dak li titlob minnha
l-imhabba definittiva u assoluta fil-hajja personali u soc¢jali taghha” (AL 295).

Hemm min jidhol ghaz-zwieg meta jkun ghadu ma kisibx din il-maturita spiritwali — u mhux
eskluz li jibga’ jikber fl-gharfien ta’ dak li titlob minnu 1-ligi anki wara li jitkisser 1-ewwel
zwieg u jidhol fit-tieni relazzjoni. Ezempju li jikkonferma dan huwa kaz li rrakkontali wiehed
sacerdot. Mar ragel ghandu li huwa divorzjat u jinsab fit-tieni relazzjoni. Dan jinsab
iddispjacut ghall-mewt ghax gieh rih hazin u ttradixxa lis-siehba tieghu (il-mara li ghandu
mit-tieni relazzjoni). Dan ifisser li kien f’din it-tieni fazi, wara li telaq lil martu, li dan ir-ragel
fehem il-valur tal-fedelta u jhoss li ged jonqos gravament meta jaglibha lill-partner tieghu!
Huwa fatt li ghalkemm attwalment dan jinsab b’relazzjoni “imperfetta”, huwa ged jistinka
biex jghozz il-valuri taz-zwieg. Dawn huma l-elementi kostruttivi li bhala operaturi pastorali
ghandna ninnutaw biex nghinu lil dawn il-persuni dghajfa halli, minkejja li jinsabu f’qaghda
imperfetta, ikomplu gradwalment jikbru fir-relazzjoni taghhom ma’ Alla. Ma ninsewx li anki
mix-xewk johrog il-ward.

Dan ma japplikax ghal dawk I-Insara li ghalihom sitta u sitta jaghmlu tnax. Hija
responsabbilta ta’ kull wiehed u wahda minna li nfittxu li nkunu nafu lil Gesu aktar mill-grib.
It-talb personali u liturgiku jghinna neghlbu d-diffikultajiet li jista’ jkollna fil-process biex
nassimilaw il-progett ta’ Alla ghalina.

Min-naha l-ohra ahna I-presbiteri ghandna noffru itinerarji varji ta’ katekezi, formazzjoni u
talb biex nghinu lill-bniedem jikber fl-gharfien tar-rieda ta’ Alla u jidhol f’intimita mieghu.
Hija hasra li hafna drabi l-kappillani u s-sacerdoti taghna jkollhom jahlu hafna mill-hin
prezzjuz taghhom f’kumitati, bhalma huma dawk assocjati mal-festi esterni, li hafna drabi ma
jkun jinteressahom kwazi xejn minn din il-missjoni pastorali tal-Knisja. L-energija taghna s-
sacerdoti trid tigi applikata f’hidma u attivita li jsostnu 1-hajja spiritwali u evangelika tan-nies
taghna. “Illum, aktar minn pastorali tal-fallimenti, huwa mehtieg dak l-impenn pastorali biex
nikkonsolidaw iz-zwigijiet u hekk nevitaw it-tkissir” (AL 307). L-akkumpanjament
individwali u 1-formazzjoni tal-kuxjenza huma hidma prijoritarja. Dan il-ministeru qed
dejjem isir aktar mehtieg u urgenti.

Gheziez seminaristi, Michael u Carl, li llum ged tigu ammessi ghall-Ordni mgaddes ghall-
ministeru fil-Knisja u hmistax ohra ser tir¢ievu 1-Ordni tad-Djakonat, inheggigkom biex bhala



bennejja godda tal-Knisja, ikollkom ghal galbkom il-bini ta’ familji b’sahhithom. Dan I-
appostolat jinkludi wkoll il-kura tal-familji li ghadhom ’il boghod mill-ideali tal-Vangelu
dwar iz-zwieg u l-familja. Anki dan huwa ministeru delikat hafna. Tibzghux tgieghdu
jdejkom fuq dawn il-griehi. Zommu quddiem ghajnejkom li 1-familji kollha, anki dawk mhux
perfetti, jistghu jkunu mixtla ta’ vokazzjoni sacerdotali — huma “seminarji” ¢kejkna.



